
Kod bračnog para pronađena automatska puška i 86
metaka, te 42 laptopa

  Podijeli

Dobojska policija rasvijetlila je četiri krivična djela koja su počinila supružnici iz Doboja čiji su inicijali S.K. i
J.K, a kod kojih su pronađeni, između ostalog, automatska puška sa 86 pripadajućih metaka, te 42 laptopa,
saopšteno je iz dobojske Policijske uprave.

Kod supružnika su pronađeni i oduzeti i mobilni telefoni, SIM kartice, monitori za računare i torbe za
laptop.

Iz policije navode da će nakon kompletiranja predmeta Okružnom javnom tužilaštvu u Doboju biti
dostavljeni izvještaji, i to za lice S.K. o izvršenim krivičnim djelima nedozvoljena trgovina, nedozvoljena
proizvodnja i promet oružja ili eksplozivnih materija, neovlašteno korištenje ličnih podataka i povreda
privatnosti djeteta, a za J.K. za neovlašteno korištenje ličnih podataka i povreda privatnosti djeteta.

Pretres stana, drugih prostorija i putničkog automobila koje koriste navedena lica, izvršen je juče.

